ՏԵՂԵԿԱՆՔ-ՀԻՄՆԱՎՈՐՈՒՄ

1. Նախագծի ընդունման անհրաժեշտությունը.

Երևանի քաղաքապետարանի և «ԲԵՐԴՇԻՆ» ՍՊ ընկերության միջև 2025 թվականի նոյեմբերի 11-ին կնքված կապալային աշխատանքների կատարման N «ԵՔ-ԲՄԱՇՁԲ-25/41» ծածկագրով պայմանագրի շրջանակներում Նուբարաշենի խճուղու հարևանությամբ 8,5 հա տարածքում իրականացվում են անտառաշերտի ստեղծման աշխատանքներ: Տարածքը գտնվում է Նուբարաշեն խճուղու հյուսիս-արևելյան հատվածում: Այստեղ նախատեսվում է կառուցել ոռոգման նոր համակարգ և տնկել շուրջ 10650 ծառ ու թուփ, որոնք կմեղմեն տարածքի հողակլիմայական խիստ անբարենպաստ պայմանները և կբարելավեն սանիտարահիգիենիկ պայմանները: Ծառերի և թփերի առկայությունը կնպաստի նաև հողի սողքի, էրոզիայի երևույթների, քամիների բացասական ազդեցությունը մեղմելուն և կծառայի որպես անտառպաշտպանիչ գոտի, որը կթուլացնի նաև Նուբարաշենի աղբավայրից մթնոլորտային օդի աղտոտման վտանգը:
Նուբարաշենի խճուղու հարևանությամբ անտառաշերտի ստեղծման նախագծա-նախահաշվային փաստաթղթերը կազմվել են 2019 թվականին Երևաննախագիծ ՓԲԸ կողմից և լրամշակվել են 2025 թվականին՝ Ակադեմիկոս Ի․ Վ․ Եղիազարովի անվան ջրային հիմնահարցերի և հիդրոտեխնիկային ինստիտուտ ՍՊԸ կողմից։ Նուբարաշենի խճուղու հարևանությամբ անտառաշերտի ստեղծման աշխատանքների նախագծում նախատեսվել է պոմպակայանի շենք, սակայն նախահաշվի մեջ չի ներառվել: Քանի որ 2019 թվականին իրականացված նախագծում նախագծված ոռոգման սարքավորումները և կաթիլային ոռոգման համակարգը ներկայումս արդեն արդիական չեն, որոշում է կայացվել ներառել արդիական համակարգեր և սարքավորումներ։ Միաժամանակ, տարիների ընթացքում ռելիեֆի հետ կատարվել են փոփոխություններ, որի պատճառով ավելացել են հողային աշխատանքները: Արդյունքում, համադրման տոկոսը կազմում է 27.7 տոկոս:
Հիմք ընդունելով վերոշարադրյալը,  անհրաժեշտություն է առաջացել N «ԵՔ-ԲՄԱՇՁԲ-25/41» ծածկագրով գնման պայմանագրով նախատեսված որոշ աշխատանքները փոխարինել այլ բնութագրեր ունեցող աշխատանքներով, որոնք միասին գումարային արտահայտությամբ կազմում են պայմանագրի գնի 27.7 տոկոսը՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 3-րդ ենթակետի պահանջները։
       2. Նախագծի մշակման գործընթացում ներգրավված ինստիտուտներն և անձինք.
Նախագիծը մշակվել է Երևանի քաղաքապետարանի աշխատակազմի կողմից:
3. ՀՀ պետական և տեղական ինքնակառավարման մարմնի բյուջեներում եկամուտների և ծախսերի ավելացման կամ նվազեցման վերաբերյալ.
«Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման ընդունմամբ՝ ՀՀ պետական և տեղական ինքնակառավարման մարմնի բյուջեներում եկամուտների և ծախսերի  էական ավելացում կամ նվազեցում չի նախատեսվում:
4. Նախագծի ընդունման առնչությամբ ընդունվելիք այլ իրավական ակտերի ընդունման կամ դրանց անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը համահունչ է Հայաստանի վերափոխման ռազմավարություն 2050-ի Հայաստանի անտառածածկ տարածքների կրկնապատկման, առողջ շրջակա միջավայրով կլիմայադիմակայուն Հայաստան ունենալու հիմնարար ուղղություններին։ Նախագծի մշակումը բխում է ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված N 1 հավելվածի 9․11 կետով նախատեսված հողային ռեսուրսների նպատակային և ջրային ռեսուրսների խնայողական ու արդյունավետ օգտագործման անհրաժեշտությունից։




